
Starfsreglur Hljóðbókasafns Íslands

1. gr.

Þessum starfsreglum er ætlað að sporna gegn misnotkun á þjónustu Hljóðbókasafns Íslands
samræmi við ákvæði 1. mgr. 19. gr. e höfundalaga, nr. 73/1972.

2. gr.

Hljóðbókasafn Íslands starfar samkvæmt bókasafnalögum, nr. 150/2012, og 19. gr.
höfundalaga, nr. 73/1972, auk reglugerðar 939/2013 um Hljóðbókasafn Íslands.

3. gr.

Í því skyni að sporna gegn misnotkun á þjónustu Hljóðbókasafns Íslands hefur safnið möguleika
á að grípa til eftirtalinna ráðstafana:

• Lánþegum er gert að skila inn vottorði frá lækni, sérfræðingi og/eða sérkennara þar sem
fram kemur hvernig lánþegi uppfylli skilyrði laganna. Starfsfólk safnsins upplýsir með
reglubundnum hætti þá sem skrifa upp á vottorð um ábyrgð sína og tilgang safnsins.

• Við sjálfræðisaldur þarf að endurnýja aðgang með nýrri umsókn og senda inn gögn sem
staðfesta þjónustuástæðu.

• Ekki er hægt að hlusta á sama aðgangi í fleiri tækjum en einu á sama tíma. Þá rofnar
tenging.

• Ekki er hægt að hala niður bókum í vefspilara til að koma í veg fyrir mögulega deilingu
gagna.

• Öll útlán eru merkt lánþega og hægt að rekja þau.
• Öllu efni safnsins fylgir eftirfarandi texti: ,,Hljóðbókasafn Íslands þjónar samkvæmt

lögum eingöngu þeim sem ekki geta nýtt sér prentað letur. Þessi bók er gerð aðgengileg
[ártal] í samræmi við ákvæði 19. greinar höfundalaga og samning Hljóðbókasafns Íslands
og Rithöfundasambands Íslands. Eintak þetta er eign Hljóðbókasafns Íslands og það má
ekki afrita. Útlán eru merkt lánþegum og bækur safnsins eru eingöngu fyrir skráða
lánþega. Safnið áskilur sér rétt til að loka aðgangi verði misnotkunar vart. Athugið að
geisladiskum ber að farga að notkun lokinni."

• Lánþegar sem eru eldri en 18 ára greiða árgjald og falli greiðslur niður lokast fyrir aðgang.
• Þeir lánþegar sem nýta safnið ekki í heilt ár óvirkja st.
• Rafræn skilríki hafa verið tekin upp. Lykilorð eru enn í gildi en flestir kjósa að nota rafræn

skilríki. Lykilorðaskipti fara fram árlega. Hægt er að undanskilja lánþega frá þessu vegna
fötlunar eða aldurs.

• Upplýsingar um útlán eru aðgengilegar fyrir árið á undan í uppgjöri vegna greiðslna fyrir
afnot á bókasöfnum sbr. lög nr. 91/2007 um bókmenntir.

• Forstöðumaður metur með reglubundnum hætti verklag og starfshætti um meðferð 19.
gr. höfundalaga og birtir á heimasíðu safnsins ef breytingar verða.



4. gr.

Starfsreglur fyrir Hljóðbókasafn Íslands tóku fyrst gildi í september 2021. Forstöðumaður er
ábyrgur fyrir að starfsreglum sé fylgt og að þær séu yfirfarnar einu sinni á ári. Ráðherra veitir
reglunum gildi með staðfestingu sinni.

15. október 2026
r

' ------ Ic~ vv,r~--ií~
Logi Einarsson

menningar-, nýsköpunar- og háskólaráðherra


